
■ Абітурыент-2015

Попыт і прапанова
Колькасць бюджэтных месцаў у дзяржаўных ВНУ 

скарацілася на 300, а платных — на 15 тысяч
Сёлета студэнтамі дзяржаўных 
універсітэтаў змогуць 
стаць 66,7 тысячы чалавек.
3 іх амаль 28 тысяч абітурыентаў 
маюць шанц паступіць на бюджэт 
(22,7 тысячы чалавек — 
на дзённую форму навучання,
5,3 тысячы — на завочную).
План прыёму ў прыватныя 
ВНУ скарацілі на 44 працэнты: 
месцаў у такіх установах 
вышэйшай адукацыі хопіць 
прыкладна для дзевяці тысяч 
будучых першакурснікаў. У той 
жа час колькасць выпускнікоў 
школ таксама меншае: у чэрвені 
адзінаццаты клас скончаць 
54 тысячы хлопцаў і дзяўчат.

— Парадак фарміравання кантроль- 
ных лічбаў прыёму — гэта складаны 
працэс, які ўлічвае інтарэсы рынку і 
заказчыкаў кадраў, пэўныя грамадскія 
запыты, — каментуе сітуацыю першы 
намеснік міністра адукацыі Вадзім 
БОГУШ. — Адным з першых этапаў 
з'яўляецца прагноз асноўнай і дадатко- 
вай патрэбы ў работніках, маладых спе- 
цыялістах. Ён робіцца з улікам узроўню 
адукацыі, кваліфікацыі, кампетэнцый, 
якія той ці іншы спецыяліст павінен мець. 
Пры фарміраванні кантрольных лічбаў 
выкарыстоўваюцца звесткі, што тычац- 
ца працаўладкавання выпускнікоў, стану 
рынку працы: якія вакансіі ёсць цяпер, 
які прагноз Іх змянення.

Падчас першага пасяджэння Дзяр- 
жаўнай камісіі па кантролі за ўступнымі 
выпрабаваннямі намеснік прэм'ер-мі- 
ністра Наталля КАЧАНАВА адзначы- 
ла, што ў Беларусі распрацоўваецца 
механізм дзяржзаказу на падрыхтоўку 
кадраў. «На фарміраванне попыту на 
прафесіі ўплывае не толькі эканамічная 
сітуацыя, але і дэмаграфічныя паказчы- 
кі, — кажа намеснік прэм'ер-міністра. — 
Напрыкпад, у гэтым годзе паменшаны 
прыём у медыцынскія ВНУ. Гэта зроб- 
лена з улікам патрэбы ва ўрачах праз 
шэсць гадоў, капі сённяшнія абітурыен- 
ты стануць мападымі спецыялістамі».

Па-ранейшаму не хапае персанапу 
з прафесійна-тэхнічнай і сярэдняй спе- 
цыяльнай адукацыяй, кваліфікаваных 
кадраў у гапіне інфармацыйных тэхна- 
логій. Каб падладзіцца пад запыт рынку, 
шэраг ВНУ адкрылі новыя профілі. БДУ 
прапаноўвае абітурыентам спецыяль-

насць «геаінфармацыйныя сістэмы і сет- 
кі», Беларускі дзяржаўны эканамічны 
ўніверсітэт — напрамак «Нацыянальная 
эканоміка». Набор на профіль «Інфарма- 
цыйныя сістэмы і тэхналогіі (у харчовай 
прамысловасці)» распачне Магілёўскі 
ўніверсітэт харчавання.

Падаваць дакументы ва ўстановы 
вышэйшай адукацыі як на бюджэтную, 
так і на платную форму навучання трэба 
з 8 па 15 ліпеня. Выкпючэнне складае 
«завочка» ўніверсітэтаў сельскагаспа- 
дарчага профілю, дзе прымаць дакумен­
ты будуць з 1 па 30 лістапада. Залічэнне 
абітурыентаў на бюджэт у ВНУ МУС і 
МНС, Інстытуце пагранслужбы І Ваеннай 
акадэміі пройдзе па 23 ліпеня, у дзяр- 
жаўных акадэміях мастацтваў, музыкі і 
ўніверсітэце культуры — па 29 ліпеня, у 
іншых установах вышэйшай адукацыі — 
па 25 ліпеня. На платныя месцы сілавых 
ВНУ залічваць будуць па 30 ліпеня, уні- 
версітэтаў сферы культуры — па 1 жніў- 
ня, астатніх устаноў — па 4 жніўня.

— Праца камісіі па кантролі за уступ­
ным! выпрабаваннямі павінна быць арга- 
нізавана так, каб не даць ніякіх шанцаў 
ахвотным трапіць у ВНУ з чорнага ходу. 
Не сакрэт, што сярод абітурыентаў што- 
год знаходзяцца тыя, хто не мае дастат- 
ковых ведаў і спрабуе абысці закон з 
дапамогай членаў прыёмных ці пред­
метных экзаменацыйных камісій, — вы- 
казапася Наталля Качанава.

Пытанні па ўступнай кампаніі вы- 
пускнікі і іх бацькі могуць задаць 
на «гарачых» лініях Міністэрства 
адукацыі (нумар 223-43-12) і Дзяр- 
жаўнай камісіі (327-66-80). Намеснік 
прэм'ер-міністра запэўніла, што ўсе 
звароты будуць разглядацца хутка і 
аб'ектыўна.

Дарэчы, першыя вынікі ЦТ стануць 
вядомымі 26 чэрвеня. У гэты дзень свае 
бапы ўбачаць абітурыенты, што будуць 
здаваць беларускую мову. Як паведаміў 
дырэктар Рэспубліканскага інстытута 
кантролю ведаў Мікалай ФЯСЬКОЎ, 
тэрмін, за які правяраюцца тэсты, за- 
станецца тым жа — 12 дзён. «Чым 
старанней мы выканаем усе аперацыі, 
прадугледжаныя тэхналагічным працэ- 
сам, тым меней потым будзе зваротаў 
па замене сертыфікатаў», — патлума- 
чыў ён.

